ՀԱՆՐԱՊԵՏԱԿԱՆ ԱՌԱՐԿԱՅԱԿԱՆ ՕԼԻՄՊԻԱԴԱ

ՀԱՅ ԳՐԱԿԱՆՈՒԹՅՈՒՆ

ՀԱՆՐԱՊԵՏԱԿԱՆ ՓՈՒԼԻ ՀԱՐՑԱՇԱՐԻ ՊԱՏԱՍԽԱՆՆԵՐԸ
10-ՐԴ ԴԱՍԱՐԱՆԻ ՀԱՄԱՐ

1.Ո՞ր նշանավոր հայ վիպասանը ո՞ր կղզուց և ո՞ր լճի գեղեցկությամբ հափշտակված է գրել §Ձայն տուր, ո՛վ Ծովակ¦ բանաստեղծությունը:
(6.5)
Պատասխան՝  Րաֆֆի, Աղթամար կղզի, Վանա լիճ:
2.Ես նա եմ, որին ամենքն են նայում, ինքը` ոչ ոքի,

Ես նա եմ, որին ամենքն են հարցնում, ինքը` ոչ ոքի.

Սկիզբն ու վերջն եմ ես…

Եզերքն ու մեջն եմ ես,

…Անհուն, անես –ամենն եմ ես…

Հովհ. Թումանյանի «Հազարան բըլբուլի» այս խորհրդանշական հերոսը` ծերունին, մարմնավորում է`

ա/տարածությունը , բ/ժամանակը,  գ/ տիեզերքը
Հիմնավորիր պատասխանդ:
(7.5)
· Պատասխան՝ բ/ժամանակը
Պատասխանի լավագույն հիմնավորումը վերոնշյալ հատվածում առկա մի քանի բառերն են՝  սկիզբն,  վերջն, եզերք:
3. Ոլոր-մոլոր, բոլոր, կերթա, էս, Սև ծովի, ճամփեն, ինձի, յարս, Շուշան, էն, ո՞ւր, թողել, տղի, հետ, կերթա:
Ճիշտ դասավորիր Իսահակյանի բանաստեղծության առաջին քառատողը: 
(4.5)
· Պատասխան՝   Էս ճամփեն ոլոր-մոլոր,

         Սև ծովի բոլոր կերթա,

         Շուշան յարս ինձի թողել,

         Էն տղի հետ ո՞ւր կերթա:

4.Այդ ֆիլմի համար հատուկ երգ գրվեց` խոսքերը Ե. Չարենցի, երաժշտությունը` Ա. Խաչատրյանի:

...Դամբը ձեռիս ջուրն եմ մտնում,              Լուսնյակը` լուս, գիշեր` խավար,
Ձեռքս ու ոտս թաց է ըլում,                         Առավոտը բաց է ըլում,
Հազար արյուն-քրտինք թափում,              Խլբլթալեն լոթի ձկներ
Քիրս ու դեդիս լաց ին ըլում:                     Բազարումը հաց ին ըլում:
Ո՞ր ֆիլմի մասին է խոսքը:  Հայ գրողներից ո՞ւմ և ո՞ր ստեղծագործության էկրանավորումն էր դա:
(8.5)
· Պատասխան՝ Խոսքը  1935 թ. ստեղծված «Պեպո» կինոնկարի մասին է՝ հիմքում  Գ. Սունդուկյանի համանուն պիեսը::
5.«Համալսարանի անուն իսկ չլսած, գուցե ինչ-որ վանքում ինչ-ինչ գիտելիքների աղ ծամած այդ պատանին տիրապետեց չորս լեզվի և այնպես, որ ստեղծագործեց այդ լեզուներով, և այնպես ստեղծագործեց, որ մտավ երեք ժողովրդի գրականության մեջ… Մտավ իբրև աղ: Այդքանով էլ նա անհատ չէ, թեկուզ և մեծ անհատ, այլև ժամանակ լցնող շունչ է, տարածություն լցնող օդ, և այդպիսին մնում է մինչև հիմա` 200 տարի հետո էլ»:

ա/ ո՞ւմ մասին է խոսքը

բ/ ո՞վ է խոսքերի հեղինակը  /1.Հովհ. Թումանյան, 2. Վ. Տերյան, 3.Ե. Չարենց, 4. Պ. Սևակ/


(6.5)
Պատասխան՝  Խոսքը Սայաթ-Նովայի մասին է, հեղինակը Պ. Սևակը:
6.Կոմիտաս վարդապետը Թիֆլիսի Հովնանյան դպրոցում իր դասախոսության ժամանակ մասնավորաբար ասել է. «…Ինչպես մանուկը, որ նոր է թևակոխում մտավոր կյանքի մեջ, նրա արտահայտության եղանակները պարզ են, կարճ և կրում են բացականչական ձև: Քանի մանուկը թե՛ արտաքին և թե՛ ներքին կյանքով աճում է, նրա արտահայտության ձևը հետզհետե բարդանում է, ընդարձակվում և կրում է եղանակավորված ձև: Երբ մանուկը դառնում է զարգացած, կազմված մարդ, նրա արտահայտության եղանակը լինում է ավելի խոր, ավելի բնորոշ և ավելի ներդաշնակ»:

Այս օրինակները բերելով` ինչի՞ զարգացման շրջաններն էր ներկայացնում Կոմիտաս վարդապետը իր դասախոսության ժամանակ:
(3.5)
· Պատասխան՝    Կոմիտաս վարդապետը ներկայացնում է երաժշտության զարգացման  փուլերը:
7.Ըստ ավանդույթի` նա, / մեծ մաթեմատիկոս,  տոմարագետ, օդերևութաբան/     հայտնաբերել է ՀԱՄԱՍՓՅՈՒՌ  ծաղիկը, որն ունի 1 արմատ, 12 ցողուն, ամեն ցողունի վրա` տարբեր գույնի ծաղիկներ: Այն համարել է գիտության, իմաստության ծաղիկ, որի բույրը գիտությամբ զբաղվողներին  ուժ է  տվել:

Ո՞վ է նա:

(4.5)
· Պատասխան՝  Անանիա Շիրակացին է:  
8.ա/«Տոքթոր Վահանյան սովորական բժիշկ մը չէր. մարմնի հիավնդություններուն չափ ու, թերեւս անոնցմե ավելի, հոգիի ցավերուն հետամուտ, հետաքրքիր բժիշկ է անիկա: Իր ըմբռնումին ու դատողության չափ՝ իր ներողության սահմանը ընդարձակ է: Գիտության ֆոռմյուլներուն, կամ իր արհեստին մեքենական կիրառումին մեջ տափակցած ու չքացած միտք մը չէ»:
բ/§Խորն աշունքին Լոռու սարերով անցկենալիս մի գյուղում մութը վրա հասավ։ Հյուր ընկա Անդրիաս քեռու տանը, որ մի հին ու փորձված հովիվ էր… Տանտերը բուխարին թեժ արավ, մենք էլ, ով ինչպես ուզեց, տեղավորվեցինք լեն ու արձակ տախտերի վրա ու սկսեցինք զրույց անել։

Էս խոսակցության միջոցին գյուղի շներն սկսեցին անհանգիստ հաչել ու ոռնալ¦։
Հայ ո՞ր գրողների ստեղծագործություններից են հատվածները: 

Ի՞նչ ժանրի ստեղծագործություններ են և ի՞նչ ընդհանուր հատկանիշ ունեն այդ ժանրերը:

(8)
Պատասխան՝  ա/ Գրիգոր Զոհրապ §Երջանիկ մահը¦ - նովել 


      բ/ Հովհաննես Թումանյան §Գելը¦ - պատմվածք



Եվ նովելը և պատմվածքը բովանդակությամբ կարճ են և ունեն քիչ թվով գործող անձինք:
9.  Նրանցից յուրաքանչյուրը հայ դիցաբանության մեջ ի՞նչի աստվածն է:
Վահագն,
Անահիտ , Միհր, Աստղիկ,  Տիր,  Արամազդ 
 (6)
Պատասխան՝  Վահագն – պատերազմի, քաջության և հաղթանակի գերագույն աստվածը

  Անահիտ – պտղաբերության, արգասավորության, ծննդաբերության աստվածուհին
            Միհր – արևի, երկնային լույսի և արդարության աստվածը
            Աստղիկ – ջրի, սիրո ու գեղեցկության աստվածուհին
            Տիր – դպրության, գիտությունների ու արվեստների աստվածը
            Արամազդ – գերագույն աստվածը՝ երկնքի ու երկրի արարիչը, բոլոր աստվածների հայրը
10. Ներկայացրու ուռիի պատմությունը՝ ըստ Հովհ. Թումանյանի:
(4.5)
· Պատասխան՝  
                       Ասում են` ուռին 
                                     Աղջիկ էր ինձ պես,

                                     Մընում  էր յարին,

                                     Ու չեկավ նա տես:

                                     Խեղճը դողալով`

                                     Անհույս կըռացավ,

                                     Դարդից չորացավ,

                                     Ուռենի դարձավ:

                                     Ջրերի վըրա

                                     Գըլուխը կախած

                                     Դեռ դողում է նա

                                     Ու լալիս կամաց……….

Պատասխանը ճիշտ կհամարվի նաև պատմողական լինելու դեպքում:                                  


